
Numri i lëndës: 2019:226458 

Datë: 08.03.2024 

Numri i dokumentit:     05427585 

C.nr.557/16 

GJYKATA THEMELORE NË MITROVICË – Departamenti i Përgjithshëm, Divizioni 

Civil, me gjyqtarin Nderim Musa, në çështjen juridike kontestimore të paditësit A.G., nga 

Mitrovica, të cilin e përfaqëson sipas autorizimit Blerim Syla, avokat në Prishtinë, kundër të 

paditurës Kompania e Sigurimeve “S”, me seli në Prishtinë, me objekt kontesti, kompensim 

dëmi, vlera e kontestit 4,900.00 Euro, jashtë seance, me datë 08.03.2024, mori këtë: 

A K T V E N D I M 

KONSIDEROHET e tërhequr padia me numër C.nr.557/16, e paditësit A.G., nga Mitrovica, 

kundër të paditurës Kompania e Sigurimeve “S”, me seli në Prishtinë, lidhur me çështjen 

kompensim dëmi, për mospagesën e taksës gjyqësore. 

A r s y e t i m 

Paditësi A.G., nga Mitrovica, përmes të autorizuarit të tij ka ushtruar padi në këtë gjykatë, kundër 

të paditurës Kompania e Sigurimeve “S”, me seli në Prishtinë, për kompensimin dëmi.    

Gjykata me aktvendimin C.nr.557/16, i datës 06.02.2024, ka kërkuar nga paditësi që brenda afatit 

prej 15 ditësh, t’a paguajë taksën gjyqësore për padi në shumë prej 40.00 Euro, me vërejtje se 

padia do të konsiderohet e tërhequr nëse taksa nuk paguhet brenda afatit të paraparë. 

Nga fletëkthesa konstatohet se i autorizuari i paditësit vërejtjen për taksën gjyqësore e ka pranuar 

me datë 14.02.2024, ndërsa afati i fundit për pagesë e taksës ka qenë data 29.02.2024.  

Meqenëse taksa nuk është paguar brenda afatit 15 ditësh, gjykata konform nenit 253 paragrafi 5 

të LPK-së, lidhur me nenin 5 paragrafi 5.5 pika 5.5.2 të Udhëzimit Administrativ Nr.01/2017, 

për Unifikimin e Taksave Gjyqësore, dhe Mendimit të Gjykatës Supreme nr.64/2016, i datës 

18.02.2016, vendosi si në dispozitiv të këtij aktvendimi. 

GJYKATA THEMELORE NË MITROVICË 

Departamenti i Përgjithshëm – Divizioni Civil 

C.nr.557/16, të datës 08.03.2024 

 

                                                                                                                      Gjyqtari  

Nderim Musa 

____________ 

 

KËSHILLË JURIDIKE: Kundër këtij aktvendimi është e lejuar ankesa, në afat prej 15 ditësh 

nga marrja e të njëjtit, përmes kësaj gjykate për Gjykatën e Apelit në Prishtinë. 

 

 

 


